
36. శివుఁడు గోరిన మోహిన్యవతారము




సారాచారుఁడు శంకరుండొకట నబ్జాతాక్షు వీక్షించి దై 

త్యారాతీ! మునునీవు దివ్యుల నమర్త్యశ్రీకులన్ జేయ నా 

రీరత్నాకృతిగాంచినాఁడవఁట, యాస్త్రీరూపమున్ జూపుమం

చారూఢిన్దను వేడఁ జక్రి సతియై హర్షాత్ముఁ జేసెన్హరున్.





37. యౌవన స్త్రీ




సరసిజవైరివైరులను జక్కఁగ గెల్చు కుచద్వయంబుతో 

సరసిజ వైరి వైరి నగఁ జాలిన మేలగు మధ్యమంబుతో 

సరసిజ వైరి వైరి నెకసక్కెము లాడెడు కప్పు కొప్పుతో

సరసిజగంధివచ్చె మరుసాయకమోయన సుబ్బయాహ్వయా!





38. కాంత




చన్నులు పైడికుండలకుఁ జక్కదనంబును గూర్చుచుండఁగా 

గన్నులుగండు మీలకును గల్కితనంబును నేర్పుచుండఁగాఁ 

జెన్నగు వేణి కృష్ణఫణి చెల్వముతో జగడంబు లాడఁగాఁ

గ్రొన్ననఁబోడి వచ్చెనదిగో కనుగొమ్మిఁకవీథి, మిత్రుఁడా!





39. సంగమేశ్వరస్వామి రథము




హరువుగను చిత్రతర విగ్రహములతోడ 

వేడ్క నింపెడు ఘంటికా వితతితోడ 

వన్నె మీఱెడు పటముల చెన్నుతోడ 

సంగమేశ్వరు తేరు హొరంగు మీఱు





40. యాజ్ఞవల్క్య ఋషి




మును వైశంపాయన ముని 

ఘన కరుణను నేర్పి మఱలఁగా నిమ్మన, న

		 ఈ పేజీలో చివరి మార్పు 19 ఆగస్టు 2020న 07:20కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

